
SAOPŠTENJE ZA JAVNOST 
 
 
 
 
    Suočeni sa histeričnim naporima od strane Asocijacije i njihovih satelita čiji su mentalni 
sklopovi pretplaćeni na laži i obmane, obraćamo se svom članstvu i široj kinološkoj javnosti. 
    Potpuno razumijemo razočaranje i bijes gospode iz Asocijacije čiji pakleni plan prevare FCI 
i kinologa BiH nije uspio u Beogradu (kako baš Beograd), a lijepo su na sva usta prethodnih 
dana najavljivali svojim pristalicama da su sve završili i da u Beogradu Asocijacija potpisuje 
ugovor sa FCI. Međutim nema potrebe za toliki bijes, pa nije prvi put da obećate pa slažete. Ne 
tako davno ste tvrdili da imate ugovor sa FCI (naravno laž), a ove godine ga već treći put 
potpisujete (opet laž). Malobrojne pristalice koje imate će Vam do kraja ostati vjerne, svjesne 
činjenice da Unija kinoloških saveza u BiH ne prima kinološke prevarante. 
    Čestitamo na evoluciji Vaše strategije. Usled nedostatka kinoloških i pravnih argumenata do 
sada je preovladavao nacionalizam a sad ste ga dopunili i kvazi patriotizmom. Odakle Vam 
pravo da smatrate da je država BiH više Vaša nego Naša. Odakle Vam pravo da predlažete 
(prijetite) neistomišljenicima da napuste „Vašu“ BiH. Vi ste se gospodo u Beogradu borili ne 
za vraćenje BiH u FCI već za ulazak Asocijacije u FCI. Da je Vama stalo do BiH, Vi ne bi 
tajno, na prevaru i zloupotrebom položaja osnovali Asocijaciju. 
    Vi ste gospodo na sastanku u Sarajevu sa g. Rajzingerom odbili razuman prijedlog da se svi 
vrete Uniji i zajednički da definišemo novu kinološku organizaciju. Svakako da je to bilo u 
interesu kinologije i „Vaše“ BiH. 
    Vi ste gospodo prekršili sporazum iz Orašja koga ste potpisali i ovjerili i time doveli BiH 
kinologiju u sunovrat, naravno i to je u interesu kinologije i „Vaše“ BiH. 
    Vi ste gospodo svim silama i uz nesebičnu pomoć ministra pravde BiH opstruisali 
registraciju Unije kinoloških saveza u BiH i time sračunato i namjerno, direktno doveli do 
izbacivanja BiH iz FCI, znajući da Unija ima ugovor sa FCI. Naravno i to je bilo u interesu 
kinologije i „Vaše“ BiH. 
    Svim dobro upućenima je jasno da je Vaša strategija bila da se po svaku cijenu raskine 
Ugovor Unije sa FCI i onda zahvaljujući nezakonitoj registraciji Asocijacije, dobijenoj uz 
pomoć gore pomenutog ministra pravde BiH, sebe predstavite kao jedinog mogućeg pretedenta 
za članstvo u FCI (što niste ni krili). To je jednostavno bio nastavak davno usvojenog plana o 
obezbjeđivanju trajne i potpune političke a samim tim i finansijske (što je i najbitnije) 
dominacije manjeg broja „kinologa“ u BiH. Što naumljeno, to i učinjeno. Naravno, opet tajno, 
bez i najmanje želje da nađemo kompromis i zajednički nastupimo kao jedinstvena 
organizacija prema FCI. Vi ste gospodo podnijeli aplikaciju za prijem. S Vaše tačke gledišta 



 

sastanak u Beogradu je imao jedini cilj da po svaku cijenu Asocijacija uđe u FCI. To što bi 
time velika većina kinologa ostala van FCI, što je protiv ustavnog uređenja BiH, i što bi to 
dovelo do još veće nestabilnosti, Vama naranvo nije bitno. 
    Prosto je nevjerovatno sa koliko mržnje i zlobe komentarišete i širite laži poslije sastanka u 
Beogradu. Da li ste svjesni (ili možda jeste) da takvim ponašanjem kinologiju BiH sve dalje i 
dalje gurate u ponor. Još uvijek je svježe sjećanje kada ste na sastanku u Sarajevu sa g. 
Rajzingerom molili da se 20 dana ne izlazi u javnost a onda ste poslije toga počeli da blatite g. 
Reisinger, da izvrćete zaključke sa sastanka, iako je postojao stenogram kojeg ste potpisali. 
Iako smo tražili, u Beogradu nije vođen stenogram, što Vam je dalo priliku da date mašti na 
volju i da svoj fijasko opravdate sa što više neistina. 
    Sastanak u Beogradu ima i svojih istinu i osjećamo se dužni da je prezentujemo, bez 
namjere da nam ljudi kojima ne odgovara istina vjeruju: 
- U Beogradu našem pravnom zastupniku, koji je trebao da tumači pravni aspekt BiH 

problema, nije bilo dozvoljeno da prisustvuje sastanku; 
- Predstavnici Asocijacije su došli bez dokaza (kao i na sastanku u Sarajevu), konstantno 

mašući s pet-šest dokumenata potpisanih od starne ministra pravde BiH;  
- Unija je na sastanak donijela stotinjak relevantnih dokumenata, koji nesumnjivo govore da 

smo u pravu; 
- Predstavnici Asocijacije su sastanak počeli sa dobro poznatom retorikom: da su 

demokratski osnovali Asocijaciju, da su jedini registrovani, da su jedini podnijeli aplikaciju 
za prijem u članstvo FCI. Sve u svemu, mi smo tu izgleda trebali biti samo nijemi 
posmatrači i svjedoci inauguracije suprotne strane u FCI; 

- Iako su gospodu iz FCI, g. Y. De Clercq i g. J. Hindse, zadnjih mjeseci navodili kao „svoje 
ljude“, koji dolaze da Asocijaciju učlane u FCI, poslije nekoliko časova iznošenja dokaza 
shvatili su da im je plan propao; 

- Uz jedan krajnje fer i korektan pristup gospoda iz FCI su iznijela sledeće zaključke: 
 
1. Prijedlog Asocijacije da u BiH postoje dvije paralelne organizacije je neprihvatljiv jer FCI 

ne prihvata dvije ili više organizacija iz jedne države. 
 
2. Asocijacija ima registraciju u Ministarstvu pravde BiH a Unija u Brčko Distriktu. Iako je 

pokušana marginalizacija registarcije Unije u Brčko Distriktu ona ima svoju težinu iz 
sledećih razloga: 

a) dobijena je na osnovu iste aplikacije kao i u Ministarstvu pravde BiH i po identičnom 
Zakonu, što    

      je  jedan od dokaza da smo namjerno opstruisani na nivou BiH, 
b) zbog specifičnog političkog statusa Brčko Distrikta Unija je registracijom dobila pravo 

djelovanja na cijelom području BiH, kao i mogućnost sklapanja međunarodnih sporazuma, 
c) na našu sreću, Brčko Distrikt je pod direktnim patronatom međunarodne zajednice i 

supervizora, pa su izbjegnuta šikaniranja i namjerne opstrukcije koje smo doživljavali u 
Ministarstvu pravde BiH. 

 
3. Unija ima veću podršku kinologa i FCI mora uvažiti mišljenje većine. To u BiH znaju svi 

dobronamjerni. Toga su svjesna i gospoda iz Asocijacije koja panično prave nerezonske 
izložbe, gdje je više od pola pasa dopisano ili preovladavaju mrtvi psi u katalozima, 
prodati, prepisani iz drugih kataloga, izmišljeni i kakvi sve ne. To što ne mogu skupiti ni 
sto prisutnih pasa nije bitno, papir trpi sve. 



 

 
4. Gospoda iz FCI su bili veoma izričiti i kritični zbog nekoperativnosti i zloupotrebe znaka 

FCI od strane Asocijacije, a na osnovu sledećih priloženih dokaza: 
- na CACT Grude od 27.09.2009. godine na zvaničnom katalogu je korišten logo Unije 

kinoloških saveza BiH sa znakom FCI (očigledno da je to trebalo iskoristiti za optužbe 
Unije za korištenje znaka FCI), 

- na naslovnoj strani sajta Kinološkog saveza Herceg Bosne postavljen je znak FCI, 
- na Specijalizovanoj izložbi njemačkih ovčara u Trebinju u petom mjesecu ove godine, u 

organizaciji Asocijacije, korišten je znak FCI. Da „regularnost“ bude kompletna potrudio 
se organizator tako što je ocjenske liste pečatio pečatom nepostojećeg (neregistrovanog) 
kluba, 

- na dokumentu Asocijacije upućenom Ministarstvu pravde BiH od 16.01.2009. godine 
takođe znak FCI, 

- Asocijacija u svom memorandumu u engleskoj verziji se lažno predstavlja 
zloupotrebljavajući ime države BiH (BiH verzija- KINOLOŠKA ASOCIJACIJA UNIJA U 
BiH, engleska verzija- KINOLOGY ASSOCIATION OF BOSNIA AND 
HERZEGOVINA), 

- i mogli bi tako u nedogled... 
 

5. Konstatovano je da je početkom godine Asocijacija jedina podnije aplikaciju za prijem u 
članstvo FCI. Predstavnici Asocijacije su to konstantno naglašavali tražeći da se ta 
aplikacija realizuje. Sad poslije sastanka da čovjek ne povjeruje, optužuju  Uniju da je 
kriva što nije i ona podnijela aplikaciju. Pa nismo iz razloga što smo svjesni da poslije 
uspjeha Asocijacije da BiH bude izbačena iz FCI, kao jedino moguće rješenje se nameće 
kompromis koji bi doveo do održive i za FCI prihvatljive krovne organizacije u BiH. 
Asocijacija to očigledno nije mislila. 

 
6. Na kraju je zaključak gospode iz FCI bio da i pored registracije u Minstarrstvu pravde BiH 

i podnešene aplikacije od strane Asocijacije nisunstvoreni uslovi za prijem ni jedne 
organizacije iz BiH u  članstvo FCI, predlažući dogovor i kompromis. To je gospodi iz 
Asocijacije očigledno najteže palo jer su se njihovi snovi o monopolu na kinologijom cijele 
BiH raspršili. 

 
   Gospodo draga krajnje je nekorektno tvrditi da mi nešto nismo htjeli prihvatiti, pošto ništa nije 
ni nuđeno za razliku od sastanka u Sarajevu, kada je g. Reisinger ponudio korektno rješenje koje 
bi kinologiju BiH spasilo od sankcija i raskida Ugovora a da Vas podsjetimo Vi ste ga odbili i sad 
smo tu gdje jesmo. Ne možete dati sebi za pravo da nešto što ste svjesno uništili, jedino Vi 
spašavate na sebi svojstven način. 
    I na kraju gospodo, krajnje je nisko tvrditi da smo mi vrijeđali državu BiH. Na cijelom 
sastanku država se spominjala nekuh 5-10 minuta. Nije istina da smo vrijeđali državu, mi smo 
opravdano i argumentovano kritikovali Ministarstvo pravde BiH. 
    Da li iko normalan može tvrditi da je normalno: 

- da ministar pravde BiH da devetorici pojedinaca ekskluzivno pravo da predstavljaju 
doživotno kinologiju BiH u FCI i to u momentu kada je u BiH bilo preko 50 registrovanih 
klubova i udruženja, tri matična saveza, kao i krovna ugovorna organizacija – članica FCI, 
koji o tome nisu imali pojma; 



 

- da na sastanku u Ministarstvu pravde BiH u prisustvu gđe. Zorke Pudar, savjetnice ministra 
pravde BiH, svo četvoro djelatnika na registraciji, jednoglasno izjave da ne postoji niti 
jedan razlog za ne dobijanje registracije a da bi nam poslije par dana saopštili sa žaljenjem 
da ministar ne dozvoljava registraciju i da se dalje borimo jer smo u pravu; 

- da nam visoki zvaničnici Ministarstva pravde BiH kažu da ih je sramota što rade u 
ministarstvu zbog našeg slučaja; 

- da se u spisu Kinološke Asocijacije-unije u BiH nalaze pismene instrukcije (čitaj naredbe) 
potpisane od strane gđe. Zorke Pudar, savjetnice ministra Bariše Čolaka, kojim se gđi. 
Raisi Selmanagić, voditeljici postupka, nalaže način opstrukcije naše organizacije (imamo 
materijalne dokaze); 

- da ministar pravde BiH izda dokument kojim tvrdi da samo Kinološka Asocijacija-unija u 
BiH može predstavljati BiH u FCI, iako je Zakon decidan da na nivou države može biti 
neograničen broj registrovanih organizacija, kao i da su organizacije formirane od više 
fizičkih lica organizacije nižeg nivoa, tj. nisu savezi i ne mogu predstavljati državu (čitaj 
Asocijacija). 

 
    Vjerovatno je Unija kriva i što BiH nije u Evropskoj Uniji ili evro-atlanskim integracijama. 
Vjerovatno je kriva i što po svim relevantnim izvještajima svjetskih kuća spadamo u sam 
evropski vrh po korumpiranosti. 
    Iznenađeni smo tvrdnjom da ste htjeli napustiti sastanak kad to niko nije primjetio. Na kraju 
krajeva, sastav Vaše delegacije je sve više nego reprezentativan predstavnik bosanskih patriota. 
    Gospodo, znamo da nećete (a trebalo bi) nikada izaći pred kinologe BiH i javno se izviniti za 
sve nevolje koje ste im svojim nerazumnim potezima nanijeli ali Vas molimo da u interesu 
kinologije i BiH smognete snage i priznate da je Asocijacija bila prošlost i da sjednemo i 
zajednički, na dobrobit kinologije, riješimo status krovne kinološke organizacije u kojoj nikada 
više nekih 9, 99, 999 ljudi neće moći uništiti san svih poštenih kinologa BiH, bez obzira na vjeru 
i naciju. 
    Uz uvjerenje da je neko pametan nekada davno pišući poslovicu „vuk dlaku mjenja a ćud 
nikada“, bar jednom pogriješio, 
 
 
 
 
Srdačan kinološki pozdrav! 

